
	Horay ma u heshay ama ma heli doontaa magdhawga shaqaalaha ama caymiska shaqo la'aanta mudada aad codsanaysa fasaxa?

	Ma heli kartid gunnooyinka fasaxa Mushaarka lagu qaato inta lagu jiro isla asbuuca aad heshay (ama aad heli doonto) ama caymiska shaqo la'aanta ama gunnada mushaarka ee lagu baxsho Magdhawga Shaqaalaha Labor and industries (Shaqada iyo Shaqaalaha, L&I).


	Saacadaha la shaqeeyay inta lagu jiro mudadaan.

	Haddii aad marna shaqaysay intii lagu jiray asbuucaan, geli saacadaha aad shaqaysay halkaan. Haddii aadan shaqayn wax saacado ah, ama haddii aad shaqo la'aan tahay, geli "0".


	Saacadaha aad mushaarka ku qaadatay (ama ku qaadan doonto ee fasaxa aad ka qaadatay shirkada aad u shaqayso ee aan loo aqoonsan lacagta gunnada kaalmada ah inta lagu jiray waqtigaan?

	Haddii aad adeegsatay waqtiga fasaxa mushaarka lagu qaato asbuucaan, sida fasaxa dalxiiska ama fasaxa xanuunka, shirkada aad u shaqaysana aysan si gaar ah kuugu sheegin inay ahayd gunnada kaalmada ah (waqti fasax mushaar lagu baxsho oo ay ku siinayso shirkada aad u shaqayso kaasoo dheeraad ku ah gunnooyinka Fasaxa Mushaarka lagu baxsho ee aad helayso), halkaan geli saacadaha. Haddii aadan isticmaalin wax waqtiga fasaxa mushaarka lagu qaato ah asbuucaan, geli "0."

Haddii aadan hubin haddii shirkada aad u shaqayso ay u aqoonsatay fasaxaaga mushaarka leh gunno kaabid ah, waa inaad waydiisaa shirkada.


	Ma ka maqnayd ugu yaraan 8 saacadood oo xariir ah shaqada asbuucaan?

	Inta lagu jiro asbuucaan, ma ka maqnayd 8 saacadood oo xariir ah shaqada? Haddii aad shaqayso 40 saacadood asbuucii, 8 saacadood oo xariir ah waa hal maalin shaqo oo buuxda, ama labada saacadood ee ugu danbaysa maalin shaqo iyo lixda saacadood ee ugu horaysa maalinta xigta. Haddii aad shaqayso wax ka yar waqti buuxa, waxay noqon kartaa tooko shaqo oo shan saacadood uu buuxda ah iyo sadex saacadood oo tookada xigta haddii aadan shaqayn wax kamid ah saacadaha u dhaxeya tookooyinka aad shaqada gaftay.


	Ma waajahday isbadal saamayn ku yeelan kara mudada fasaxaaga?

	Inta lagu jiro asbuucaan, ma jiraan wax dhacay oo badalay mudada aad filayso inaad Fasaxa Mushaarka lagu baxsho ku maqnaanayso? Su'aashaan saamayn kuma lahan codsigaaga asbuuclaha ah ee asbuucaan laakiin waxay noo sheegaysaa inay tahay inaan kulasoo xariirno si aan dabagal u samayno hddii aad u baahan tahay in la badalo taariikhda dhammaadka fasaxa ama wax kale oo la xariira codsigaaga.






Su'aalaha badanaa Nala waydiiyo
Waa maxay sheegashada asbuuclaha ah?
Sheegashooyinka asbuuclaha ah ayaa ah qaabka aad ku hesho mushaarka marka fasaxaagu biloowdo. Inta lagu jiro fasaxaaga, waxaad gudbin doontaa sheegasho asbuucle ah asbuuc kasta si aad u hesho mushaarka. Sheegashada waxaa ku jiri doona saacadaha aad ka maqnayd shaqada iyo inaad doonayso in mushaar lagugu siiyo Fasaxaaga Mushaarka lagu baxsho. Haddii aad ku codsatay codsiga waraaqaha ah, waxaad gudbinaysaa sheegashooyinka asbuuclaha ah adoo wacaaya Kooxda Daryeelka Macmiilka. Haddii aad ku codsatay oonleen, gudbi sheegashooyinkaaga asbuuclaha ah adoo galaaya ciwaankaaga Fasaxa Mushaarka lagu qaato.


Goorma ayay tahay inaan gudbiyo sheegashada asbuuclaha ah?
Waa inaad gudbisaa sheegashada asbuuclaha ah ee asbuuc kasta aad ku qaadato fasaxa qoyska ama caafimaadka. Fasaxa Asbuuclaha ah asbuuc ayaa ka biloowda Axada kuna dhamaada Sabtida soo socota, mana gudbin kartid sheegasho asbuucle ah ilaa asbuucu ka dhamaado. Taasi waxay ka dhigan tahay inaad gudbin karto sheegasho asbuucle ah oo la gudbinaayo Axada asbuucii lasoo dhaafay.

Waa inaad ku biloowdaa sheegashooyin asbuuclaha ah sida ugu dhakhsaha badan ee codsigaaga lagu ansixiyo.


Waa maxay asbuuca sugitaanku?
Haddii aad u baxayso fasaxa caafimaadka si aad u daryeesho naftaada ama fasaxa qoyska si aad u daryeesho qof ehelkaa ah, asbuuca koobaad ee fasaxaaga la ogolaaday ayaa ah asbbuuca sugitaanka. Laguguma siin doono mushaar, laakiin wali waxaad u baahan tahay inaad codsato sheegashada asbuuclaha ah. 

Haddii aad fasax u qaadanayso inaad waqti la qaadato ilmo cusub ama munaasabado militari u baxayso, ma galaysid asbuuca sugitaanka.


Haddii aan shaqeeyo ama adeegsado noocyada kale ee fasaxa inta lagu jiro Fasaxayga Mushaarka lagu baxsho, ma saamaynaysaa lacagta la isiinaayo?
Haddii aad shaqaysay ama aad heshay gunnooyin kale, sida waqtiga fasaxa mushaarka lagu baxsho ee shirkadu ku siisay, waa inaad ku dartaa foomka sheegashadaada asbuuclaha ah. Tan waxaa ku jira waqtiga aad ka shaqaysay shaqada kale, xataa haddii aadan fasax ka qaadanayn shaqadaas. Waxaa sidoo kale ku jira saacadaha aad ka shaqaysay ganacsigaaga, xataa haddii aadan wax lacag ah ka helin. Haddii aad adeegsato qaababka kale ee fasaxa, sida fasaxa dalxiiska, waxay saamayn kartaa cadadka lacagta aad helayso, ilaa in shirkada aad u shaqayso u siiso maahee waqtiga fasaxa mushaarka lagu qaato oo kaabid ah (kaasoo ka duwan waqtiga mushaarka lagu qaato ee fasaxa caadiga ah). Waydii shirkada aad u shaqayso haddii dookhaan aad heli karto. 
